
21 Mutto nubbe su mattajegjines sunji celki: hærračam! suova munji vuost vuolgget aččam havdadet.

22 Mutto Jesus sunji celki: čuovo muo, ja adde jabmidi jabmidæsek havdadet.

23 Ja son skip sisa manai, ja su mattajægjek su čuovvomen legje.

24 Ja gæč, garra bieg bođi javrrai, atte skip baroidi čikušgođi, mutto son oađđem læi.

25 Ja su mattajægjek su lusa vulgge, ravkke su bajas, ja celkke: hærračæmek, bæste min! mi hævvanæp.

26 Ja son sigjidi celki: manne argek di rašše oskolaǯak? De son čuoǯǯeli, ja biegaid ja javre šigoi; ja de aibasrakkan golki.

27 Mutto olbmuk ovdušegje, ja celkke: gi dat læ, go sikke biegak ja čacek sunji gullolaǯak læk?

28 Ja go dom bællai bođi, Gergesenalaǯai ædnami, de guoft bostatuvvum olbmuk su audald bođiga, guđek havdi sist bođiga, ja sagga hirbmad læiga, atte i oftage dam guovlo mattam vagjolet.

29 Ja gæč, soi čuorvvogođiga ja celkiga: Jesus, don Ibmel bardne! mi modnust dinji? Bottikgo dek auddal aige min givsedet?

30 Mutto gukken sist stuorra spine ællo læi, mi guottomen læi.

31 Mutto bærgalaǥak adnogotte sust, ja celkke: jos ajak min, de suova migjidi spine ælo sisa mannat.

32 Ja son sigjidi celki: mannat dokko! Mutto go olgus vuolggam legje, de si spineælo sisa

